Өскелең ұрпаққа назар аударылды
2021 жылғы 30 қыркүйек                            Нұр-Сұлтан қаласы
Қазақстан халқы Ассамблеясының Мәжілістегі депутаттық топ мүшелері Павлодар облысы Қазақстан халқы Ассамблеясының активімен онлайн форматта кездесті. 
Әңгіме ҚР Президентінің Жолдауында айтылған жастардың дамуы мәселелеріне қатысты болды. Іс-шараға Ассамблеядан сайланған ҚР Парламенті Мәжілісінің депутаттары С.Абдрахманов, А.Амирханян, И.Буларов, В.Набиев, Ш.Осин қатысып, өз тілектерін білдірді.

Қазақстан халқы Ассамблеясының Мәжілістегі депутаттық топ жетекшісі С.Абдрахманов жастар саясатының басымдықтары «Қазақстан –2050» Стратегиясының басты мақсаттарының бірі болып табылатынын, оған Қазақстан Республикасының Тұңғыш Президенті – Елбасы  Нұрсұлтан Әбішұлы Назарбаев бастамашылық етіп, «Қоғамымыздың жаңғыруы және адами капиталдыға қойылатын талаптар жағдайында мемлекеттік жастар саясаты елді дамыту және қайта құру құралы болуы керек» дегенін атап өтті.  
Мемлекет басшысы Қасым-Жомарт Кемелұлы Тоқаев өскелең ұрпақ – жастарға, оның шығармашылық әлеуетіне, қоғамға араласуына  зор көңіл бөледі. 

Биылғы жылдың Жолдауында Президент дарынды балаларға жан-жақты қолдау көрсету керектігін айтты, осыған орай конкурстан тыс жоғары оқу орындарына түсуі үшін оларға гранттар берілетін болады. Өскелең ұрпақ болашақ кәсібін сезініп таңдауы тиіс.  Сондай-ақ Мемлекет басшысы сайлау тізімдерінде әйелдер мен жастардың 30 пайыздық квота туралы норма партияларды жұмысты белсенді ете түсуге, өз қатарларына жастарды қосуға, жаңа тұлғаларды іздестіруге ықпал еткенін атап өтті. Толыққанды тиімділікке жету үшін депутаттық мандаттарды бөлу кезінде осы квотаны міндетті түрде есепке алу туралы норманы заң тұрғысынан бекіту керектігін айтты. Сонымен қатар Жолдауда Президент қоғамдық-саяси өмірде аз қамтылатын ерекше мұқтаждығы бар адамдарға назар аударып, оларға квота белгілеп, әйелдер мен жастардан басқа квоталанатын азаматтардың санаттарын кеңейтуді ұсынды, деді С.Абдрахманов.

Депутаттар бүгін айтылған ұсыныстар мен бастамалардың бәрі жоспарланған іс-шаралардың табысты іске асырылуына ықпал ететініне сенім білдірді.  
«Жарасым» РЖҰ төрағасы Т.Жұмырбаев, өз саласында жетістікке жеткен жастар, Павлодар облысы ҚХА жастар қозғалысының көшбасшылары, жас депутаттар, мұғалімдер, облыстың ірі жастар бірлестіктерінің басшылары және т.б. өздерінің күнделікті істері мен болашақтағы міндеттерімен бөлісті. Этномәдени бірлестік төрағалары жастарға қолдау танытты.

Мәжіліс депутаты Ш.Осин өз сөзінде жалпы қоғамның және  Ассамблеяның дамуына жас қазақстандықтардың қосқан зор үлесін атап өтті. Кездесуде қоғамды біріктіру және этносаралық келісімді одан әрі сақтауға ықпал ететін мемлекеттік тілді дамыту мәселелері көтеріліп, жастарға қатысты ауқымды жобалар талқыланды.
Өз кезегінде жастар білім беру, кәсіптік бағдар, ауыл мен ауыл жастары, сондай-ақ жалпыұлттық бірлікті сақтау, азаматтық белсенділік және тағы басқа Жолдаудың негізгі мәселелеріне қолдау танытты.
